
Ndre mamunen Petngendrei 
ihnan lok eleng pe 
lokpoi, pe sane 
ndre sulo-on.



Odoke lokpoi ti indrehpa 
ndre mahkele ti pwi. 
Sane hendre-en ndruhu’ 
sa pwi, handrai ile ke lon 
handrai. Lok indrilik, wo 
isorohe lokpoi ndresih, 
pe Puko-on tam 
Petngendrei inemehleu 
ise pule-en. 



Eri pe Petngendrei ipe ihpa, “Moleu kihir,” pe moleu 
ihir. Iy iyuwen moleu ile “meseren,” pe lik ile 

“lukumwen.” Lukumwen inum pe meseren ihir. Rang 
eti sei (1). 



Inum pe Petngendrei ipe ihpa, “Kapetne-et odo wo kah 
kihir.” Pe iy iyuwen eleng ile “parar.” Lukumwen inum 
pe meseren ihir. Iy eti rang ruu (2). 



Inum pe Petngendrei ipe ihpa, “Wo iyin pahndran eri 
kihtok kile ke sehir, pe lok puko-on kihir pe kipkos.” Pe 
ihir ihpa ndre eriy. Petngendrei iyuwen lok ndre 
pusukon eri “poi,” pe wo ndre ihtok ile ke sehir, eri Iy 
iyuwen ile “ndras.” Iy indre-et ile eriy pe ihposan ipe 
huyen. 



Inum pe Petngendrei ipe ihpa, “Kei pe sane handrai 
pe handrai ndre henerenge ti kah hehir odo poi pe 

hotou mbrwe’ su.” Pe ihir ihpa ndre eriy. 
Lukumwen inum pe 
meseren ihir. Iy eti 

rang tul (3). 



Petngendrei ihnan mundroi ti mandra-an, madan iso 
meseren, pe ndrou ti lehyen, madan iso 
lukumwen. Iy ihnan su pudiy yi. 
Lukumwen inum pe meseren ihir. 
Iy eti rang hai (4). 



Inum pe Petngendrei 
ipe ihpa, “Sane 
mente-en lon ndras 
ndre sulo-on hohu 
ngoho’ su, eri hehir pe 
hohor hala sulo-on. 
Pe nenka-an hono-oh 
eri hehir pe hohor yi.” 
Lukumwen inum pe 
meseren ihir. Iy eti 
rang lim (5). 



Inum pe Petngendrei ipe ihpa, “Ka-an handrai pe 
handrai ndre henehti ngoho’ su eri hehir odo pule-en 
poi. Su odo hangahang pe su puyep, mandra-ane pe 
mone.” Pe ihir ihpa ndre eriy.



Pe Petngendrei ipe ihpa, “Mahkele eri tidu ka we 
tidahnan ndramat hahpa ndre tidu. Kile pe su we 
mada’ su kise pule-en ni, nenka-an pe ka-an odo 
hangahang pe puyep, mandra-ane pe mone.” 
Petngendrei indre-et ile sane 
ndre sulo-on ndre Iy indrahnan 
indrinum ti pe, Iy ipe huyen pe 
ihposan lakopwi. Lukumwen 
inum pe meseren ihir. Iy 
eti rang on (6).



Inum pe Lapan Petngendrei iduwe ndramat kamal imin 
pule-en poi ndre Iy indretohon odo Iden, kile pe iy we 
kina-an, kimpo marai pe madan kisso eriy.



Lapan Petngendrei ipe 
ile tadan ihpa, “Ou 
oyo-on mbrwen kei 
ndre sulo-on odo poi 
ketih, odoke kei ndre 
intawe tawene odo 
sane huyen pe sane 
mo-on eri ou oyo-on 
mbrwen kolwii. Uh ou 
oyo-on eri we amat 
kidu ke ndre rang etih.” 



Ile pe ndramat kuti iduwe ranga’ su 
ka-an pe nenka-an ndre sulo-on. 
Odoke homou indrahpa ndre iy ti 
pwi, pe indrila huyen odo we kile 
kowson eri pwi. 



Eri pe Lapan Petngendrei ihnan ndramat kamal imtir 
tuw, pe Iy irwi ndruwin kohlon he-ei, inum pe isokopti 
ndre kohlon yi, pe ihtungon ndramat pedih ihir odo 
ndruwin kohlon iy kamal. Inum 
pe Iy ikuni iy pedih ti ile hun 
iy kamal. 



Iy eti uu pe kamal inna-au odo hun 
taman pe tinen pe inohtok ile ndrodan 
mbrulun, pe horu harla ke ndramat 
homou. 

